
Rəsmi məlumatların təhlili göstərir ki, Azərbaycanda əmək müqavilələrinin tətbiqi 

miqyası son dərəcə məhduddur. Son illər əmək münasibətlərini rəsmiləşdirən işçi 

qüvvəsinin ümumi məşğul əhalidə xüsusi çəkisi 35%-i ötməyib. Bu o deməkdir ki, 

iqtisadiyyatda çalışan hər 10 nəfərdən ən yaxşı halda 3-4 nəfəri əmək müqavilələri 

əsasında çalışır. Aqrar sektorda çalışınların cəmi 2,5%-i, tikinti, ticarət, icimai iaşə və 

nəqliyyat sektorunda məşğul olanların isə 35-40%-i əmək müqaviləsi üzrə işləyənlərdir. 

Səlahiyyətli  orqanlar  də problemin  kəskinliyini  qəbul  edir.  Bu  səbəbdən  son  illərdə 

qəbul olunmuş müxtəlif hökumət proqramlarında, həmçinin hökumətlə həmkarlar 

təşkilatlarının və işəgötürənlərin təmsilçiləri arasında bağlanmış üçtərəfli sazişlərdə   

qeyri-leqal məşğulluğun aradan qaldırılması xüsusi qeyd olunur.  

Azərbaycan qanunvericiliyi əmək müqaviləsindən yayınan müəssisələr və onların 

vəzifəli şəxsləri üçün xeyli yüksək məbləğdə cərimələr nəzərdə tutur. Məsələn, İnzibati 

Xətalar Məcəlləsinə əsasən, işəgötürənlərin Əmək Məcəlləsində nəzərdə tutulmuş 

qaydada əmək müqaviləsini bağlamadan hər hansı işə (xidmətə) işçi cəlb etməsi 

http://vergiler.az/art-view/1189/

aşkralanarsa, bu məsələyə məsul vəzifəli şəxslər 3000 manatdan 5000 manatadək, 

onların təmsil etdiyi hüquqi şəxslər  isə 20 000 manatdan 25 000 manatadək miqdarda 

çərimə edilir.   Bundan  əlavə,   Vergi  Məcəlləsinin  58-ci  maddəsinə görə,  işəgötürənlər  

tərəfindən muzdlu işçilərin Əmək Məcəlləsinin tələblərinə uyğun olaraq müqavilə 

bağlamadan əmək fəaliyyətinə cəlb edilməsi və bu yolla əmək gəlirlərinin azaldılması 

halı aşkarlanarsa, sahibkarlara müqaviləsiz çalışdırılan hər bir işçi üçün 1000 manat 

məbləğində maliyyə sanksiyası tətbiq edilir. 

Əvvəlki illərdən fərqli olaraq son dövrlərdə həm hökumətin parlamentə təqdim etdiyi 

illik hesabatda, həm də Vergilər Nazirliyinin rəsmi açıqlamalarında əmək 

müqavilələrindən yayınma ilə mübarizəyə dair tədbirlər barədə daha ətraflı 

məlumatlar təqdim edilir.  Vergilər Nazirliyinin  2012-ci ilin yekunları üzrə yaydığı 

məlumata görə, Nazirlik il ərzində qeyri-leqal məşğulluğun leqallaşdırılması, iş 

yerlərinin düzgün rəsmiləşdirilməsi istiqamətində kompleks tədbirlər həyata keçirib. 

Əsas addımlar geniş təbliğat-təşviqat və maarifləndirmə işlərinə yönəldilib və bu 

məqsədlə reklam lövhələrinun quraşdırılması, nəqliyyat vasitələrində, o cümlədən 

avtobuslarda, habelə taksilərdə əmək müqavilələrinin bağlanılmasının məcburiliyi 

barədə reklamların yerləşdirilməsi təmin olunub. Təbliğat prosesində televiziya 

kanallarının imkanlarından istifadə olunduğu, əmək qanunvericiliyinə dair müxtəlif 

rolik və reklam çarxları yayımlandığı, KİV-də elanlar və məqalələr dərc edildiyi 

bildirilir. Məlumatda qeyd olunur ki, Nazirliyin rəhbər vəzifəli şəxslərinin kütləvi 

informasiya vasitələrində davamlı çıxışlarında əmək müqavilələrinin bağlanması 

zərurəti xüsusi diqqətdə saxlanılıb1.  

Son bir neçə il üzrə hökumətin parlamentə təqdim etdiyi illik hesabatlara əsasən demək 

mümkündür ki, səlahiyyətli dövlət qurumlarının apardığı təftişlər əmək 

qanunvericiliyinin pozulması hallarının artdığını göstərir. Məsələn, 2009-2010-cu illərdə 

aparılan yoxlamalarda 18635 pozuntu halı aşkarlanmışdısa, 2011-2012-ci illərdə həmin 

pozuntuların sayı 32869-a çatıb. Hesabat məlumatlarına görə, 2009-2012-ci illərdə əmək 

münasibətlərilə bağlı qanunvericilik pozuntusuna yol verilən və aşkarlanan 51 504 

faktdan təxminən üçdə biri əmək müqavilələrinin bağlanmasından yayınma ilə bağlı 

olub. Hökumətin məlumatına görə, həmin dövrdə 95 059 nəfərin əmək müqaviləsinə 

cəlb edilməsi təmin edilmiş, 10 669 nəfər məsul şəxslə bağlı inzibati tənbeh tədbiri 

barədə qərar çıxarılmış, onlardan cərimə olaraq 2,574 min manat vəsaitin ödənilməsi 

təmin edilmişdir.  Hesabatlardan aydın olur ki, əmək müqavilələrindən yayınmanın ən 

geniş yayıldığı sahələr ictimai iaşə, tikinti, ticarət və emal sənayesidir2.        

Yoxlamaların sayının artmasına, həmçinin problemə rəsmi qurumların daha intensiv 

diqqət yetirməsinə baxmayaraq, Azərbaycanda qeyri-rəsmi məşğulluğun miqyası son 

dərəcə genişdir. Odur ki, bu istiqamətdə kompleks tədbirlərin görülməsinə, həmçinin 

daha effektiv mübarizə strategiyasının işlənməsinə zərurət var. Azərbaycan hökuməti 

qeydiyyatsız məşğulluğun qarşısının alınması və əmək müqavilələrinin təşviqi ilə bağlı 

4 istiqamətdə tədbrləri həyata keçirə bilər: 

 

· Mövcud sistemin dəyişdirilməsi; 

· Əmək müqavilələrinin icrasına nəzarət edən dövlə qurumlarının işinin 

səmərəliliyinin yüksəldilməsi; 

· Əmək müqavilələrinin təbliğilə bağlı maarifləndirici və təşviqedici tədbirlərin  

genişləndirilməsi; 

· Əmək müqavilələrinin bağlanması ilə bağlı inzibati sanksiyaların 

sərtləşdirilməsi. 

 

Mövcud sistemin dəyişdirilməsi ilə bağlı dünyada  sınaqdan  çıxarılan  əsas  təcrübə 

işəgötürənlərin işçi ilə bağlı maliyyə yükünün yüngülləşdirilməsidir. İşəgötürənlər 

işçiyə görə sosial sığorta haqqı ödəyir. Bundan əlavə, ilk baxışda muzdlu işə görə gəlir 

vergisi işçinin vergi öhdəliyi kimi nəzərdən keçirilir. Lakin bir qayda olaraq işçilər 

sahibkarlarla ödəniləcək vergi nəzərə alınmadan xalis əmək haqqı məbləğini tələb 

edirlər. Odur ki, işəgötürənlər hesablanacaq vergini nəzərə almadan işçi üçün əmək 

haqqı müəyyən  edir  və belə şəraitdə gəlir  vergisi  məbləğində artırılan  əmək  haqqı 

xərcini sahibkarlar ödəməli olurlar.  Bu səbəbdən dünya ölkələrində «işçiyə görə 

                                                
2 Məlumatlar Azərbaycan hökumətinin 2009-2012-ci illərdə Milli Məclisə təqdim etdiyi “Az\rbaycan Respublikası Nazirlər 
Kabinetinin Fəaliyyəti haqqında Hesabat” adlı illik nəşrlərdən götürülüb 



işəgötürənin maliyyə yükü» anlayışı sosial sığorta və gəlir vergisini birlikdə nəzərə alır. 

Hazırda dünyanın ayrı-ayrı ölkələrində muzdlu işə görə işəgötürənlərin maliyyə yükü 

bir-birindən kəskin fərqlənir. Məsələn, müəssilərinin ümumi vergi yükünün İsveçrədə 

17,8, Yaponiyada 24,2, Niderlandda 32,4, Almaniyada 32,6, Fransada isə 40%-i 

bilavasitə işçiyə görə vergi və ödənişlərin (gəlir vergisi və sosial vergi öirlikdə) təşkil 

edib3. 2011-ci ilin yekunlarına görə, Azərbaycanda dövlət büdcəsinin vergi 

ödənişlərinin və Dövlət Sosial Müdafiə Fonduna məcburi sosial sığorta haqlarının 

məcmu məbləği 6,701 milyard manat, o cümlədən 5,472 milyard manat büdcə vergi 

ödənişləri,  1,229  milyard  manat  sosial  sığorta  ödənişləri  təşkil  edib.  2011-ci  ildə fiziki  

şəxslərin gəlir vergisinin məbləğinin 722 milyon manat olduğunu nəzərə alsaq, deməli 

məşğulluqla bağlı icmal büdcəyə vergi və sosial ödənişlərin həcmi 1,951 milyard manat 

təşkil edir. Bu isə ümumi vergi yükünün 29,1%-i qədərdir4. Göründüyü kimi, hazırda 

Azərbaycanda işəgötürənlərin məşğulluğa görə vergi yükü hətta bir sıra Avropa 

ölkələrindən belə yüksəkdir.  

Əmək müqavilələrinin icrasına nəzarət edən dövlət qurumlarının işinin səmərəliliyinin 

yüksəldilməsi sahəsində əsas addımlar əmək müfəttişliklərinin yoxlamalarının 

səmərəliliyinin artırılmasına və müavilələrin icrasına məsul qurumların əməkdaşlığının 

daha effektiv formalarının tapılmasına yönələ bilər. Xüsusilə də əmək müfəttişliklərinin 

işçi sayı elə planlaşdıılmalıdır ki, hər il fəaliyyətdə olan işəgötürülənlərin müəyyən 

hissəsini müayinə etmək olnların imkanı daxilində olsun. Məsələn, Beynəlxalq Əmək 

Təşkilatının 2004-cü ildə hazırladığı hesabata görə, orta hesabla il ərzində müayinəyə 

cəlb olunan işəgötürənlərin 1 müfəttişə düşən sayı Danimarkada 19, Litvada 14, 

Estoniyada 23, Türkiyədə 67 müəssisə düşüb. Türkiyəli mütəxəssislər hesab edir ki, il 

ərzində 1 müfəttişə düşən yoxlanılan müəssisələrin sayı optimal olmalı və işçinin fiziki 

imkanlarına uyğunlaşdırılmalıdır. Məsələn, onlar Türkiyənin göstəricisinin xeyli 

yüksək sayırlar. Beynəlxalq Əmək Təşkilatının ekspertləri əmək müfəttişlikərinin 

fəaliyyətinin effektivliyini təmin edən əsas göstəricilər kimi 1 müfəttişə düşən məşğul 
                                                
3 “Kayit dişi istihdamla mücadelede geliştirilen stratejiler uygulanan politikalar ve gelişmiş ülke örnekleri”.  Mehmet 
Tunc. Ankara 2007 
http://statik.iskur.gov.tr/tr/rapor_bulten/uzmanlik_tezleri/MEHMET%20TUN%C3%87%20%28KAYIT%20DI%C5%9EI%20%
C4%B0ST%C4%B0HDAMLA%20M%C3%9CCADELEDE%20GEL%C4%B0%C5%9ET%C4%B0R%C4%B0LEN%20S.pdf 
4 Dövlət Sosial Müdafiə Fondunun və dövlət büdcəsinin göstəricilərilə bağlı məlumatlar http://www.budget.az/budget/ saytından 
götürülüb 



əhali sayı və 1 müfəttişə düşən işəgötürən sayı göstəricilərindən istiifadə etməyi təklif 

edir. Aparılan araşdırmalar göstərir ki, hazırda Azərbayanda həmin göstəricilərin 

səviyysəi dünyadakı orta göstəricilərə uyğundur. Azərbaycanda hazırda Əmək 

Müfəttişliyinin mərkəzi aparatı və yerli qurumlarının birlikdə 365 ştatı, o cümlədən 

300-dən artıq müfəttişi var. Bu o deməkdir ki, Azərbaycanda 1 müfəttişə düşən məşğul 

əhali sayı 13600 nəfər, faktiki fəaliyyət göstərən sahibkarlıq subyektləri (fiziki və hüqüqi 

şəxslər) hesabı idə 1 müfəttişə düşən işəgötürən sayı 660 vahid təşkil edir. Məsələn, 

həmin göstərici inkişaf etmiş ölkələrdən Almaniyada müvafiq olaraq 952 nəfər və 11 

500 vahid, keçid ölkələrindən Estoniyada 1283 nəfər və 11 445 vahid təşkil edib.  Yəni, 

beynəlxalq təcrübədən çıxış etdikdə, Azərbaycanda əmək müqavilələrinə nəzarəti 

həyata keçirən müfəttişlərin sayı optimal hesab oluna bilər. Deməli, burada əsas diqqət 

nəzarətin keyfiyyətinə və səmərəlilyinə yönəldilməlidir.            

Əmək müqavilələrinin bağlanması ilə bağlı inzibati sanksiyaların sərtləşdirilməsinə 

gəldikdə, bir sıra ölkələrdə sərt sanksiyalar yalnız əmək müqaviləsiz işçinin 

çalışdırılmasına görə pul cərimələrinin tətbiqilə məhdudlaşmır, həmçinin işəgötürənə 

həbs cəzasının kəsilməsi, müqaviləsiz çalışdarma faktının akşarlandığı müəssisələlərin 

müəyyən bir dövr üçün tenderlərə girişinin qadağan olunması, lisenziyalaşdırılan 

fəaliyyət olduqda lisenziyanın ləğvi kimi sanksiyalar da nəzərdə tutulur.  Kiçik 

sahibkarlıq subyektlərinin və ekspertlərin cəlb olunduğu sorğunun nəticələri göstərir 

ki, sorğu iştirakçlarının yarısından az hissəsi Azərbaycan sərt inzibati mexanizmlərinin 

tətbiqinin effektiv olacağını düşünür. Respondentlərin əksəriyyti stimullaşdırıcı 

tədbirlərə üstünlük verməyin tərəfdarıdır. İnzibati tədbirlərin tətbiqini təklif edən 

respondentlərin böyük əksəriyyəti hesab edir ki, bir tərəfdən əmək müqavilələrindən 

yayınmaya görə cərimələr həddən artıq yüksək olmalıdır, digər tərəfdən isə cəza yalnız 

pul cərimələri ilə məhdudlaşmamalı, qanunvericilikdə işəgötürənlər və işçilər üçün 

məsuliyyət də nəzərdə tutulmalıdır.      

Əmək müqavilələrinin tətbiqini tənzimləyən qanunvericiliyin analizini, ayrı-ayrı 

ölkələrin yaxşı təcrübələrini, həmçinin ekspertlər və işəögtürənlən arasında aparılan 

srğuların nəticələrini ümumilişdirərək,  əmək müqavilələrindən yayınmanın qarşısını 

almaq üçün aşağıdakı Tövsiyyələrin qəbul olunmasına ehtiyac var: 



 

1. Sahibkarların muzdlu işə görə vergi yükünün azaldılmasına ehtiyac var. İstər 

müxtəlif ölkələrin təcrübəsi, istərsə də tədqiqat çərçivəsində Azərbaycanın müxtəlif 

bölglərində iqtisadiyyatın ayrı-ayrı sahələrini təmsil edən kiçik sahibkarlar və ekspertlər 

arasından keçirilmiş sorğunun nəticələri də göstərir ki, işəgötürənlərin muzdlu işə görə 

vergi yükünün azaldılmasına ehtiyac var (bax: Əlavə 2 və Əlavə 3).  Sorğuya cəlb 

olunan və vergi yükünün azaldılmasını təklif edən sahibkarların 54%-i hesab edir ki, 

işəgötürənlər üçün sosial sığorta tarifi 12-15% intervalında olmalıdır. Hazırkı şəraitdə 

sahibkarların muzdlu işçiyə görə sosial sığorta yükünün hazırkı 22%-dən 15%-dək 

endirilməsi məqsədəuyğundur;  

2. Əmək müqavilələrinin icrasına nəzarət edən dövlət qurumlarının işinin 

səmərəliliyi yüksəldilməlidir.  Bu təklif ilk növbədə qeydiyyatsız məşğulluq 

problemin həllinə səlahiyyətli qurumlar arasında koordinasiyanın effektiv qurulmasını 

nəzərdə tutur. Vergilər Nazirliyinin, Dövlət Sosial Müdafiə Fondunun və Əmək 

Müfəttişliyinin təmsilçiliyi əsasında qeydiyyatsız məşğulluqla mübarizə üzrə komitənin 

və qurumlararası işçi qrupun yaradılması bu istiqamətdə mühüm addım ola bilər. Vergi 

orqanları bu təsisat çərçivəsində fəaliyyəti zamanı sahibkarlıq subyektlərilə bağlı ən vacib 

məlumatlara əmək müfəttişlərinin çıxışını təmin etməli, eyni sektoru təmsil edən və eyni 

dövriyyəyə malik müəssisələrin işçi sayı və əmək haqqı xərcləri arasında çox kəskin fərqlər 

olduqda, bu barədə əmək müfəttişliklərini məlumatlandırmalıdır.  

3. Əmək müqavilələrinin təbliğilə bağlı maarifləndirici və təşviqedici 

tədbirlərin sayı artırılmalıdır. Tədqiqat çərçivəsində sahibkarlar və ekspertlər 

arasında keçirilən sorğuların nəticələri də göstərir ki, respondentlərin əksəriyyəti əmək 

müqavilələrindən yayınmanın qarşısını almaq üçün maarifləndirici və təşviqedici 

tədbirləri, xüsusilə TV və radiolarda verlişlərin hazırlanmasını, müxtəlif 

məlumatlandırıcı nəşrlərin çapını effektiv hesab edir  (bax: Əlavə 2 və Əlavə 3). Bu 

baxımdan səlahiyyətli qurumlar həm özəl, həm də rəsmi telekanallarda əmək hüquqları ilə 

bağlı həftəlik verlişlərin yayımlanmasını təmin etməli, əmək müqavilələrinin tətbiqilə 

bağlı işçilər və sahibkarlar üçün xüsusi bələdçilər hazırlamalı və pulsuz paylamalıdır.   



4. Əmək müqavilələrinin bağlanması ilə bağlı inzibati sanksiyalar 

sərtləşdirilməlidir. Hazırda Azərbaycanda əmək müqavilələrindən yayınmaya görə 

işəgötürənlər üçün cərimələrin məbləği aşağı deyil. Bu baxımdan inzibati sanksiyaların 

tətbiqi yalnız pul cərimələrilə məhdudlaşmamalı, bu əmələ yol verən sahibkarların islah 

işlərinə, eyni əmələ təkrar yol verdikdə cinayət məsuliyyətinə cəlb olunması, həmin 

müəssisələrin qeydiyyatının ləcvi, lisenziyalaşdırılan fəaliyyətə məşğul olduqda 

lizenziyalarının ləcvi  kimi sanksiyaların da tətbiqi qanunvericilikdə əks etdirilməlidir.   

 


